
1A. Axmedov,  2 M. Axmedova
1JDPU akademik litseyi bosh o‘qituvchisi
2JDPU akademik litseyi katta o‘qituvchisi

ZAMONAVIY TA’LIM MUHITIDA MATEMATIKA VA INGLIZ TILI
FANLARINI O‘QITISHNING ASOSIY VAZIFALARI

Annotatsiya:  Matematika  va  ingliz  tili  fanlarini  o`qish   insonning

intellektini, diqqatini rivojlantiradi, ko‘zlangan maqsadga erishish uchun qat’iyat

va  irodani  tarbiyalaydi,  algoritmik  tarzdagi  tartib-intizomlilikni  ta’minlaydi  va

tafakkurini  kengaytiradi.  Matematika  olamni  bilishning  asosi  bo‘lib,  tevarak-

atrofdagi voqea va hodisalarning o‘ziga xos qonuniyatlarini ochib berish, ishlab

chiqarish, fan-texnika va texnologiyaning rivojlanishida muhim ahamiyatga ega.

Kalit  so'zlar: matematika  o‘qitish  metodikasi,  interfaol  metodlar,  tashxis,

iqtisodiy, siyosiy, huquqiy, tizimli baholash.

ENGLISH IN THE MODERN EDUCATIONAL ENVIRONMENT

Abstract: The  science  of  mathematics  develops  a  person's  intellect,

attention,  cultivates  perseverance  and  willpower  to  achieve  the  intended  goal,

provides algorithmic-style discipline and expands his thinking. Mathematics is the

basis of knowledge of the universe, and tevarak-the disclosure of the specific laws

of events and phenomena around it, is important in the development of production,

science-technology and technology.

Amaliy-tajriba  va  sinov  mashqlarida  matematika  darslarda  kundalik

faoliyatda  shaxsiy,  oilaviy  va  iqtisodiy  vaziyatlarga,  jumladan,  tejamkorlikka,

mehnatni yengillashtirishga va unumdorligini oshirishga, savdo-sotiq bilan bog‘liq

bo‘lgan masalalar yechilishi lozim. 

Milliy va umummadaniy kompetensiya  — vatanga sadoqatli, insonlarga

mehr-oqibatli hamda umuminsoniy va milliy qadriyatlarga e’tiqodli bo‘lish, badiiy

va  san’at  asarlarini  tushunish,  orasta  kiyinish,  madaniy  qoidalarga  va  sog‘lom

turmush tarziga amal qilish layoqatlarini shakllantirishni nazarda tutadi. 

Matematik savodxonlik, fan va texnika yangiliklaridan xabardor bo‘lish

hamda foydalanish kompetensiyasi  — aniq hisob-kitoblarga asoslangan holda

shaxsiy, oilaviy, kasbiy va iqtisodiy rejalarni tuza olish, kundalik faoliyatda turli

diagramma, chizma va modellarni o‘qiy olish, inson mehnatini yengillashtiradigan,

mehnat  unumdorligini  oshiradigan,  qulay  shart-sharoitga  olib  keladigan  fan  va

texnika  yangiliklaridan  foydalana  olish  layoqatlarini  shakllantirishni  nazarda

tutadi.  Mazkur  kompetensiyalar  umumta’lim  fanlari  orqali  o‘quvchilarda

shakllantiriladi. 

Shuningdek,  har  bir  umumta’lim  fanining  mazmunidan  kelib  chiqqan  holda

o‘quvchilarda fanga oid umumiy kompetensiyalar ham shakllantiriladi. 

Boshlang‘ich ta’limda matematika fanini o‘qitishning asosiy vazifalari: 

o‘quvchilar  tomonidan  matematik  tushunchalar,  xossalar,  shakllar,  usullar  va

algoritmlar haqidagi bilim, ko‘nikmalar egallanishini ta’minlash; 

inson  kamoloti  va  jamiyat  taraqqiyotida  matematikaning  ahamiyatini  anglash,

ijtimoiy-iqtisodiy  munosabatlar,  kundalik  hayotda  matematik  bilim  va

ko‘nikmalarni muvaffaqiyatli qo‘llashga o‘rgatish; 

o‘quvchilarning  individual  xususiyatlarini  rivojlantirgan  holda,  mustaqil  ta’lim

olish ko‘nikmalarini shakllantirish; 

fanlar integratsiyasini inobatga olgan holda o‘quvchilarda, milliy va umuminsoniy

qadriyatlarni,  kreativlikni  shakllantirish  hamda  ongli  ravishda  kasb  tanlashga

yo‘naltirishdan iborat. 

Ushbu o‘quv dasturida boshlang‘ich sinf o‘quvchilarida shakllantiriladigan

tayanch va fanga oid kompetensiyalar kiritilgan. 

Shuningdek,  me’yoriy  hujjatlarni  yuritishda  tayanch  va  fanga  oid

kompetensiyalar quyidagicha yozilishi tavsiya qilinadi: 

TK - tayanch kompetensiyalar 

1. TK1 - kommunikativ kompetensiya 

2. TK2 - axborotlar bilan ishlash kompetensiyasi 

3. TK3 - o‘zini o‘zi rivojlantirish kompetensiyasi 

4. TK4 - ijtimoiy faol fuqarolik kompetensiyasi 

5. TK5 - milliy va umummadaniy kompetensiya 

6. TK6 - matematik savodxonlik, fan va texnika yangiliklaridan xabardor bo‘lish

hamda foydalanish kompetensiyasi. 

FK - fanga oid kompetensiyalar 

1. FK1 - matematika mazmuniga oid umumiy kompetensiya 

2. FK2- kognetiv kompetensiya 

O‘quvchilarda shakllantiriladigan tayanch kompetensiya elementlari: 

Kommunikativ kompetensiya: 

A1 

matematikaga oid atamalarning ma’nosini tushunib, to‘g‘ri o‘qiy olish; 

so‘z va gaplarni bog‘lagan holda o‘z fikrini aniq va ravshan ifodalay olish; 

fikrni mantiqiy izchillikda ifodalay olish; 

matematik matn ma’nosini qayta so‘zlab bera olish; 

matematik qoidalarni yoddan ayta olish. 

matematikaga  oid  audiomatn,  videotasvirlarni  tinglab  tushuna  olish,  tegishli

munosabat bildira olish. 

Ijtimoiy faol fuqarolik kompetensiyasi: 

A1 

atrofdagilar bilan o‘zaro muloqot chog‘ida odob-axloq qoidalariga rioya qilish va

guruhda ishlash; 

muammo va  tushunmovchiliklar  ro‘y  bergan paytlarda  o‘zini  tutishi  to‘g‘risida

to‘g‘ri qaror qabul qilish. 

A1+ 

matematik  qobiliyatini  har  bir  insonning  kundalik  hayotda  uchraydigan

muammolarni hal qilish uchun ishlatish. 

Milliy va umuminsoniy kompetensiya: 

A1 

zaminimizda  yashab  o‘tgan  buyuk  allomalarimizning  matematikaga  qo‘sh  gan

hissalarini tasvirlab berish; 

milliy  bayramlarimizga  oid  sana  va  vaqtlarni  bilish,  ularni  kundalik  hayotda

qo‘llash; 

jamoat joylaridagi odob-axloq qoidalari va an’analarni o‘zlashtirish. 

A1+ 

elementar  hodisalarni  matematik  tilda  ifodalash  usullaridan  foydalanish  va  bu

usullar samarali ekanligini tushunish. 

Umumiy  o‘rta  ta’limning  malaka  talablari  umumta’lim  fanlari  bo‘yicha  ta’lim

mazmunining majburiy  minimumi  va  yakuniy  maqsadlariga,  o‘quv yuklamalari

hajmiga  hamda  ta’lim  sifatiga  qo‘yiladigan  talablardan  iborat  bo‘lib,  u

quyidagilardan tashkil topadi: 

bilim — o‘rganilgan ma’lumotlarni eslab qolish va qayta tushuntirib berish; 

ko‘nikma — o‘rganilgan bilimlarni tanish vaziyatlarda qo‘llay olish; 

malaka — o‘rganilgan bilim va shakllangan ko‘nikmalarni notanish vaziyatlarda

qo‘llay olish va yangi bilimlar hosil qilish; 

kompetensiya  —  mavjud  bilim,  ko‘nikma  va  malakalarni  kundalik  faoliyatda

qo‘llay olish qobiliyati.

